
  ACTA 

Expediente núm.: Órgano colexiado: 

PLN/2021/10 O Pleno 

 

DATOS DE DESENVOLVEMENTO DA SESIÓN 

Tipo 
Convocatoria 

Extraordinaria urxente
Motivo: 
Necesidade  do  cambio  de  uso  das  parcelas  no  planeamento 
municipal,  para  adicar  os  edificios  ás  actividades  de  museo  e 
biblioteca,  previo  á  realización  dos  trámites  de  licitación  para  a 
implantación  das  devanditas  actividades,  con  financiamento  pola 
EDUSI  Redondela  2020  (no correspondente  ao  museo)  suxeito  a 
prazos de execución e xustificación 
e; toma de coñecemento da renuncia da concelleira que renunciou 
ás competencias delegadas, para a áxil reorganización do goberno 
municipal.

Data 13 de xullo de 2021 

Duración Desde as 20:31 ata as 21:22 horas 

Lugar MULTIUSOS XUNQUEIRA 

Presidida por Digna Rosa Rivas Gómez 

Secretaria Paloma Meno Rodríguez

Sendo as vinte horas e trinta e un minutos, de conformidade co Decreto de Alcaldía número 
2021-1651 de data  09/07/2021, de convocatoria da sesión extordinaria urxente, reúnense 
no Salón de Actos do edificio do Multiusos da Xunqueira habilitado para este fin, baixo a 
presidencia da sra. Alcaldesa, Digna Rosa Rivas Gómez, e a asistencia dos/das seguintes 
concelleiros e concelleiras:

Polo Grupo municipal  Popular  Redondela  (PP):  María Carmen Bastos Rodríguez,  María 
Carmen Amoedo Dasilva, Iván Crespo Rodríguez, Miguel Ángel Álvarez Ballesteros, María 
José Barciela  Barros,  Erminda Quelle  Fernández,  David  Muiños Portela,  Sandra Bastos 
Míguez e Ángela Antón Pazos.

Polo Grupo municipal  Socialista Redondela (PSdeG-PSOE): María Castro Abad, Ignacio 
Eduardo González Lago, Marta Alonso Domínguez, Vicente Lamas Guisande, Olga María 
García Ballesteros e Alberto Álvarez Pérez

Polo Grupo municipal Agrupación de Electores de Redondela 2019 (AER): Roberto Villar 
Rodríguez, Daniel Boullosa Martínez e Xosé Manuel Vila Soutullo

Polo Grupo municipal Bloque Nacionalista Galego Redondela (BNG): Xoán Carlos González 
Campo e Yésica García Cruz 

Asiste  o  interventor  do Concello,  Angel  Santamariña Rivera,  incorpórase ás  20:42 h,  e 
actuando como secretaria, a secretaria accidental, Paloma Meno Rodríguez.

Unha vez verificada pola Secretaria o quórum e a válida constitución do órgano, a Alcaldesa 
abre a sesión, procedéndose á deliberación sobre os asuntos incluídos na orde do día:

A) Parte resolutiva

1. Ratificación da urxencia da convocatoria

2. Aprobación  cambio  de  uso  das  parcelas  coñecidas  como  antigas  vivendas  dos 
mestres  sitas  na  avda  de  Mendiño,  24  e  26,  con  referencias  catastrais: 
2423029NG3822S0001AA  e  2423030NG3822S0001HA,  con  clasificación 
urbanística,  de  acordo  coas  Normas  Subsidiarias  de  Planeamento  de  ámbito 
municipal,  de solo urbano dotacional público de equipamento escolar a outro uso 
dotacional público, equipamento cultural

B) Actividade de control

3. Dar conta da Resolución da Alcaldía núm. 2021-1631 do 06/07/2021 de aceptación 
da renuncia de competencias delegadas da concelleira Marta Alonso Domínguez

4. Dar conta da renuncia de dona Marta Alonso Domínguez á acta de concelleira

INCIDENCIAS:

A alcaldesa, con carácter previo ao tratamento dos asuntos incluídos na orde do día, solicita 
que  se  garde  un  minuto  de  silencio  para  lembrar  ás  vítimas  da  violencia  machista 
asesinadas e tamén ás mulleres e homes falecidas e falecidos pola pandemia da Covid-19.

A) PARTE RESOLUTIVA 

 

1. Ratificación da urxencia da convocatoria

A  alcaldesa  xustifica  a  urxencia  na  necesidade  do  cambio  de  uso  das  parcelas  no 
planeamento municipal,  para adicar os edificios ás actividades de museo e biblioteca, 
previo  á  realización  dos  trámites  de  licitación  para  a  implantación  das  devanditas 
actividades,  con  financiamento  pola  EDUSI  Redondela  2020  (no  correspondente  ao 
museo)  suxeito  a  prazos  de  execución  e  xustificación  e;  toma  de  coñecemento  da 
renuncia  da  concelleira  que  renunciou  ás  competencias  delegadas,  para  a  áxil 
reorganización do goberno municipal.

VOTACIÓN E ACORDO

Sometido  o  asunto  a  votación,  resulta  ratificada  a  urxencia  da  convocatoria  por 
unanimidade das concelleiras e dos concelleiros asistentes, sendo vinte e un (21) votos a 
favor (9 do PP, 8 do PSdeG-PSOE, 3 da AER e 2 do BNG).

 

2. Aprobación cambio de uso das parcelas coñecidas como antigas vivendas dos 
mestres  sitas  na  Avda.  de  Mendiño,  24  e  26,  con  referencias  catastrais: 
2423029NG3822S0001AA e 2423030NG3822S0001HA, con clasificación urbanística, 

de acordo coas Normas Subsidiarias de Planeamento de ámbito municipal, de solo 
urbano dotacional público de equipamento escolar a outro uso dotacional público, 
equipamento cultural.

ANTECEDENTES:

Con data 8 de xullo de 2021 a técnica de administración xeral de urbanismo – secretaria 
xeral acctal, emite o seguinte informe núm. 2021-0066:

“[…] Visto o expediente entregado a esta técnica, cos datos identificativos referenciados 
na marxe superior, teño a ben emitir o seguinte informe:

I. ANTECEDENTES:

1. Informe-proposta de xaneiro de 2021 de rehabilitación da edificación antigas vivendas 
dos mestres sita na avda. Mendiño, 24 e 266, para museo e biblioteca.

2. Orde de data 2 de xullo de 2021 da Subdirectora de Hacienda,  por delegación da 
Ministra de Hacienda pola que se acorda a cesión gratuíta de titularidade a favor do 
Concello de Redondela (Pontevedra) do edificio das antigas vivendas de mestres sito na 
avenida  de  Mendiño,  24  e  26,  con  referencias  catastrais  242330NG3822S0001HA e 
2423029NG3822S0001AA para adicalo a museo e biblioteca municipal.

3.  Acta asinada en data 8 de xullo  de 2021 polo delegado provincial  de Economía e 
Hacienda, na representación do Ministerio de Hacienda e Administracións Públicas e a 
alcaldesa, de cesión gratuíta de titularidade a favor do Concello de Redondela.

4. Providencia da concelleira de urbanismo de inicio de procedemento para o cambio de 
uso dotacional público das parcelas sitas na avda de Mendiño, 24 e 26, de equipamento 
escolar a equipamento cultural.

5.  Informe do arquitecto municipal  de data 8 de xullo  de 2021 no que indica que as 
parcelas  teñen  unha  clasificación  urbanística  de  acordo  coas  NNSS  vixentes  (BOP 
14.ABR.88 – 25.03.08). Solo Urbano. ORDENANZA: Equipamento Escolar. Así mesmo 
sinala, OUTRAS CONDICIÓNS: O uso de Equipamento Público ten segundo o plano R-1 
NNSS a nota “EGB”, ó que equivale na momenclatura actual a uso escolar público. No 
caso de que se pretenda no futuro outro Equipamento (sempre de uso e titularidade 
públicas)  e  para  evitar  conflitos,  sería  axeitado  que  mediante  acordo  plenario  se 
sancionase dita modificación.  Non é precisa autorización da consellaría de Educación 
pois xa desafectou o inmoble por resolución de 10.10.06. Non é precisa autorización do 
servizo de Costas, pois aínda que a marisma é terreo de dominio público marítimo, hai 
cesión de balde da titularidade do edificio a favor do concello para adicalo a Museo e 
Biblioteca municipal, por Orde da Dirección Xeral do Patrimonio do Estado (Ministerio de
Facenda) de 22.07.21

II. LEXISLACIÓN XERAL APLICABLE:

Lei 2/2016, do 10 de febreiro, do Solo de Galicia. (LSG)

Real Decreto Lexislativo 7/2015, do 30 de outubro polo que se aproba o Texto Refundido 
da Lei do Solo e Rehabilitación Urbana (TRLS 2015)

Regulamento da Lei 2/2016, do 10 de febreiro, do solo de Galicia, aprobado polo Decreto 
143/2016, do 22 de setembro. (RLSG)

Plan Básico Autonómico, aprobado polo Decreto 83/2018, do 26 de xullo. (PBA)

Normas  Técnicas  de  Planeamento  Urbanístico  de  Galicia,  aprobadas  pola  Orde  da 
consellería  de  Medio  Ambiente,  Territorio  e  Vivenda  do  10  de  outubro  de  2019. 
(Disposición Transitoria Primeira)

Normas Subsidiarias de Planeamento de Ámbito Municipal de Redondela publicadas no 
BOP de Pontevedra o 14.04.1988, con modificación puntual publicadas no mesmo Diario 
Oficial o 25.03.2008 e corrección de erros o 17.04.2008. (NNSS)

Lei 39/2015, do 1 de outubro, do Procedemento Administrativo Común. (LPAC)

Lei 7/1985, do 2 de abril, Reguladora das Bases do Réxime Local. (LBRL)

Lei 5/1997, do 22 de xullo, de administración local de Galicia. (LALGA)

Lei 33/2003, do 3 de novembro, do Patrimonio das Administracións Públicas (LPAP)

RD  1372/1986,  do  13  de  xuño,  polo  que  se  aproba  o  Regulamento  de  Bens  das 
Entidades Locais. (RBEL).

III. CONSIDERACIÓNS LEGAIS:

1. Segundo consta nos antecedentes do presente informe, preténdese o cambio de uso 
das parcelas coñecidas como antigas vivendas dos mestres sitas na Avda. de Mendiño, 
24  e  26,  con  referencias  catastrais:  2423029NG3822S0001AA  e 
2423030NG3822S0001HA,  que  teñen  una  clasificación  urbanística,  de  acordo  coas 
NNSS  de  solo  urbano  dotacional  público  de  equipamento  escolar  (EGB-  Centro  de 
ensinanza Generla Básica) a outro uso dotacional público; equipamento cultural, cuxos 
edificios destinaranse a museo e biblioteca municipais.

2. De conformidade co establecido no artigo 42.5 da LSG e nos mesmos termos que o 
artigo 65.7 do RLSG:

“[…]  O  Concello  en  Pleno,  por  maioría  absoluta  e  sen  necesidade  de  seguir  o 
procedemento  de modificación  do Plan,  poderá  acordar  o  cambio  de uso de terreos 
reservados para equipamentos públicos por outro uso dotacional distinto, sempre que se 
manteña a titularidade pública ou se destine a incrementar as zonas verdes e os espazos 
libres públicos.[…]”.

Así mesmo, o artigo 67 das NNSS regulador da zona de equipamentos en solo urbano, 
establece no punto 4, relativo á zona de equipamento escolar e socio cultural, que se 
permite o cambio de uso dos distintos edificios con tal de que se adiquen a equipamento 
comunitario.

Á presente proposta de cambio de uso dotacional, de escolar a cultural, se sitúa sobre 
dúas parcelas de titularidade pública, cuxo inmoble foi cedido gratuitamente ao Concello 
de Redondela polo Ministerio de Hacienda na Orde adoptada en data 2 de xullo de 2021 
pola Subdirectora de Hacienda, por delegación da Ministra de Hacienda, para adicalo a 
usos dotacionais de equipamento cultural; museo e biblioteca, co obxectivo de crear unha 
sinerxia común de atracción de usuarios e complementación de servizos públicos. Sendo 
idónea a súa localización debido á abundancia de instalacións educativas na contorna 
(IES Mendiño, IES Pedro Floriani, IES Illa de San Simón, Colexio CEP Santa Mariña e 
Conservatorio Municipal de Redondela), o que implica poñer tanto á biblioteca como ao 
museo no itinerario diario dalgúns dos demandantes naturais deste servizo.

Dita  modificación  suporía  o  cambio  do  uso  dunhas  parcelas  de  titularidade  pública 
destinadas a uso dotacional público escolar, de superficies catastrais 175 m2 cada unha, 
cun total de 350 m2, ás que lle resultan de aplicación as determinacións das NNSS, que 
contemplan como único uso posible para a zona o escolar, coa posibilidade de cambio de 
uso  a  favor  da  comunidade,  sendo  o  obxectivo  de  asignarlle  novamente  un  uso 
dotacional  público,  neste  caso  cultural,  para  poder  dedicar  os  edificios  a  museo  e 
biblioteca  municipal,  segundo  o  acordo  de  cesión  gratuíta  de  titularidade  a  favor  de 
Concello de Redondela.

3. Procedemento e órgano competente aprobación: É competente para a aprobación o 
Pleno da Corporación (artigo 42.5 da LSG e artigo 65.7 do seu Regulamento) por maioría 
absoluta legal dos seus membros, previo informe da Secretaría xeral (arts. 122.5.e) 2º da 
LRBRL, 54.1.b) do TRRL e 173.1.b) do ROF) e fiscalización da Intervención (arts. 54.1.b) 
do TRRL e 173.1.b) do ROF).

O trámite  do informe da secretaria  xeral  enténdese emitido  co presente  dado que a 

asinante na data de emisión do informe exerce as funcións de secretaria xeral.

A xurisprudencia do Tribunal Supremo, entre outras, Sentenza do 03.03.2015, expresa 
que o feito de que o artigo 47.4 da Lei 9/2002 permita que o cambio de uso dos terreos 
reservados para equipamentos públicos por outro uso dotacional público distinto pódase 
acordar por acordo plenario municipal, adoptado por maioría absoluta, sen necesidade de 
seguir o procedemento de modificación do plan, non significa que dito cambio non sexa 
unha modificación do plan, senón que cabe realizala sen seguir a tramitación establecida 
para  os  demais  supostos  de  modificación;  é  máis,  o  establecer  expresamente  tal 
excepción reforza o carácter de modificación do plan que ten dito cambio, pois se non o 
fose non sería necesario establecela, xa que non lle afectarían as normas que regulan a 
modificación do plan. En consecuencia, considerando o exposto, en aplicación da LSG, 
remitirase un exemplar  dilixenciado  do acordado á Consellería  de Medio  Ambiente  e 
Ordenación do Territorio.

En  similares  termos,  se  expresan  senllas  sentenzas  do  TSX de  Galicia,  da  Sala  do 
Contencioso- administrativo, sección 2ª, entre outras, de datas 25.03.2010 e 08.01.2015, 
ao confirmar que o referido precepto da nese intre en vigor LOUG está regulando un 
procedemento  especial  (aprobación  polo  pleno,  por  maioría absoluta)  de cambios  de 
usos dotacionais que exime tramitar modificacións puntuais de plan.

Visto  o  cal,  dado  que  os  preceptos  antes  recollidos  non  recollen  un  procedemento 
explícito para a súa aprobación, limitándose a exixencia da súa aprobación por acordo 
por  maioría  absoluta  do pleno,  atendendo  á  xurisprudencia  exposta  e  ás normas de 
vixencia  e  publicidade  dos  instrumentos  de  planeamento  urbanístico  regulados  nos 
artigos 199 e 206 do RLSG, o acordo que se adopte publicarase no DOG e no BOP de 
Pontevedra e será remitido á Dirección Xeral de Ordenación do Territorio e Urbanismo, 
aos efectos da súa inscrición no Rexistro de Planeamento de Galicia.

Éste é o informe que emito e asino electronicamente na data que se sinala na marxe 
esquerda, sen prexuízo doutro mellor fundado en dereito.”

Emitido informe polo interventor xeral con referencia ASR-09.07.21.2 de data 9 de xullo 
de 2021

Esta alcaldía, en virtude do que antecede, ten a ven propoñer a adopción polo concello 
Pleno dos seguintes ACORDOS:

Primeiro.- Aprobar o cambio de uso das parcelas coñecidas como antigas vivendas dos 
mestres  sitas  na  Avda.  de  Mendiño,  24  e  26,  con  referencias  catastrais: 
2423029NG3822S0001AA e 2423030NG3822S0001HA, con clasificación urbanística, de 
acordo coas Normas Subsidiarias de Planeamento de ámbito municipal, de solo urbano 
dotacional público de equipamento escolar a outro uso dotacional público, equipamento 
cultural.

Segundo.- Publicar o presente acordo no BOP e no DOG, e remitilo á Dirección Xeral de 
Ordenación  do Territorio  e  Urbanismo,  aos  efectos  da  súa  inscrición  no  Rexistro  de 
Planeamento de Galicia.

Terceiro.- Notificar este acordo ao departamento municipal de urbanismo, para o seu 
coñecemento.

INTERVENCIÓNS

A sra. Castro Abad le a proposta de xeito resumido. 

Di  que  se trae unha terceira vez ao pleno  un asunto  relacionado  co presente  tema, 
facendo un resumo dos antecedentes, da modificación que tivo que facerse no Rexistro 

da  Propiedade  e  da  necesidade  de  cumprir  os  trámites  exixidos  polo  Ministerio  de 
Hacienda,  o que se supuxo que se trouxera ao pleno a aprobación da solicitude da 
cesión. Di que xa se falaba do uso cultural. 

A semana pasada asínabase a acta de cesión co delegado territorial de Hacienda e a 
alcaldesa. Di que é un acto de trámite administrativo, no que solicitan o cambio de uso, 
de cambio dotacional  de equipamento público  escolar  a cultural  e así  poder iniciar  a 
tramitación  da  contratación  do  proxecto  de  rehabilitación  do  edificio  e  do  proxecto 
museístico.  É  unha  reivindicación  histórica  de  todos  os  veciños  e  veciñas,  conclúe 
dicindo que esperan contar co apoio de todos.

O Sr. González Campo comeza a súa intervención dicindo que están de acordo  en que 
se leve a un pleno extraordinario urxente para evitar nun pleno ordinario tratar a renuncia 
da concelleira.  

Respecto  ao  asunto,  di  que  é  un  edificio  que  a  veciñanza  redondelá  buscaba  unha 
solución,  no seu día  intentouse  convertelos  en vivenda  social,  pero  que  o  Ministerio 
exixía compralo, a alternativa é que sexa un equipamento cultural. Redondela pola súa 
historia é de carácter cultural e é deficitaria, dan o apoio que dúas das plantas sexan 
adicadas a un proxecto museístico, que debería ir en diálogo coa veciñanza redondelá. 
Expresan  dúbidas  de  que  nese  espazo  se  poida  ubicar  unha  biblioteca,  porque 
Redondela ten que ter unha biblioteca moito máis dimensionada.

Vaise facer unha inversión dos fondos FEDER  para a recuperación dos edificios, é unha 
proposta positiva para o conxunto de Redondela, conclúe a súa intervención dicindo que 
sería un espazo idóneo para desenvolver o bacharelato de artes que a Xunta denega.

O Sr.  Boullosa Martínez di  que o motivo polo  que se convoca o pleno é por razóns 
técnicas. É un tema que se trae de cuestión formal, que pretende cambiar o uso escolar a 
equipamento  cultural,  tería  que  darse  un  exemplo  de  unidade  de  todos  os  grupos 
políticos de Redondela. 

É unha demanda eterna dos colectivos culturais. Hai unha serie de procesos e datas que 
hai que cumprir e así antes poderase desfrutar. Teñen un exemplo en Rande, coa aula 
da batalla de Rande, di que van a dar o apoio e aprobar este punto.

A sra. Amoedo Dasilva di que nin a alcaldesa nin a concelleira xustificaron a urxencia. Di 
que este foi un proceso moi longo que comenzou no ano 2015, cun tema nos distintos 
ministerios, debe agradecerse o traballo dos funcionarios do concello de Redondela e do 
departamento  de  urbanismo,  en  particular  da  técnica,  hoxe  secretaria  accidental,  un 
traballo moi arduo de como levar o tema, cun tema con moitísima complexidade, o propio 
Ministerio dicía cousas distintas, situacións moi complexas. Están de acordo en que se 
cambie o uso. 

Di  que  debe  convocarse  de  xeito  urxente  unha  comisión  da  EDUSI.  Di  que  noutros 
temas, fíxose un concurso de ideas, di que teñen que pensar nun proxecto duns edificios 
que  están  nunha  contorna,  con  unidade  da  corporación,  un  proxecto  que  se  poida 
complementar con outros proxectos distintos, no ámbito do deporte e cultura. Cren que 
se constata unha vez máis que a alcaldesa ponse medallas que non lle corresponden, 
porque este traballo foi feito polos funcionarios do concello durante moito tempo.

A Sra. Castro Abad resposta á concelleira Amoedo Dasilva que o motivo de celebrar o 

pleno está motivado, di que é porque os trámites posteriores requiren dun procedemento 
de contratación, respecto aos proxectos, dille que non teñen constancia de que noutras 
obras da EDUSI se fixera contratación de proxectos. 

Respecto ao proxecto de rehabilitación, di que terán coñecemento os colectivos, aos que 
deben a constancia de solicitar a creación dun museo etnográfico. Respecto ao indicado 
polo concelleiro González Campo da vivenda social, resposta que non se pode empregar, 
xa que Costas, ao estar en dominio público marítimo-terrestre, prohibe este uso. 

Están de acordo, despois de falar con asociacións, proxectictas, que pode que as dúas 
actuacións  non  teñan  cabida,  polo  que  o  espazo  adicado  á  biblioteca  pode  ser 
etnográfica relacionada co museo. A idea é poñer distintas exposicións e é imprescindible 
dispoñer de metros cadrados. 

O Sr. González Campo di que o BNG desexa á concelleira de interior o mellor na súa 
vida persoal e profesional, di que a celebración dun pleno extraordinario é unha decisión 
acertada. O partido popular puido votar en contra da ratificación da urxencia. 

Dille á voceira do PP cal foi a historia deste edificio, para chegar a ser un equipamento 
cultural,  aínda que tamén hai  necesidade de vivendas sociais,  van seguir  traballando 
nesa  liña.  Entende  que  a  esta  oportunidade  hai  que  sumarse,  a  veciñanza  busca  a 
unidade, onde hai discrepancias, cada un ten que asumir o seu papel. Conclúe dicindo 
que sen ningún problema van dar o apoio a esta cuestión.

O Sr. Boullosa Martínez di que non ten nada máis que engadir, e agradece a todos.

A sra. Amoedo Dasilva resposta ao voceiro do BNG, que o que dixo é que a alcaldesa e 
a voceira do PSOE tiveron que motivar a urxencia. 

Di  que  este  traballo  foi  realizado  polos  funcionarios  ao  longo  do  tempo.  Di  que 
politicamente  queda  presuntuosamente  egocéntrico  que  a  alcaldesa  estea facendo 
historia coa solicitude de cambio de uso. Este proceso foi iniciado por un goberno distinto 
a  este,  cun  equipo  de  funcionarios,  os  fondos  europeos  foron  solicitado  con  outro 
goberno,  e  ademais  agora  se informan dun  novo cambio  que plantexa  a  voceira  do 
PSOE, cun cambio de plantexamento sobre a biblioteca, que di non ten cabida. Di que a 
alcaldesa está facendo historia en ter problemas cos sindicatos, co servizo de violencia 
de xénero, sobre os campamentos de verán, en aprobar os orzamentos nos primeiros 
anos do mandato, incumpre a regra de gasto,… 

A alcaldesa interrompe á concelleira Amoedo Dasilva indicándolle que rematou o seu 
tempo.

A Sra.  Castro Abad conclúe dicindo que é un acordo histórico,  co que os veciños e 
veciñas de Redondela van poder desfrutar dun museo e biblioteca etnográfica. 

Resposta á sra. Amoedo Dasilva que a alcaldesa non se puxo ningunha medalla. Dille 
que tiña unha opción de apoiar sen máis este acordo que se trae ao pleno, di que gracias 
ao esforzo do equipo de goberno, concelleiros e técnicos municipais conseguiuse. Dille 
que tiña que recoñecer e agradecer á alcaldesa, xa que o primeiro que fixo foi solicitar 
unha reunión con Costas, para saber os trámites con que tiña que seguir, con insistencia 
e control por parte dos concelleiros que fixo posible que se axilizaran os trámites. Di que 

ese discurso exaxerado e catastrófico do que non fai este concello, é unha mensaxe moi 
negativa, di que este goberno conseguiu a dispoñibilidade do edificio da Casa do Mar.

A alcaldesa interrompe á voceira indicando que rematou o seu tempo.

VOTACIÓN E ACORDO

Sometido o asunto a votación, resulta aprobado por unanimidade das concelleiras e dos 
concelleiros asistentes, sendo vinte e un (21) votos a favor (9 do PP, 8 do PSdeG-PSOE, 
3 da AER e 2 do BNG).

 

 

B) ACTIVIDADE DE CONTROL 

 

3. Dar conta da Resolución da Alcaldía núm. 2021-1631 do 06/07/2021 de aceptación 
da renuncia de competencias delegadas da concelleira Marta Alonso Domínguez

ANTECEDENTES

Resolución da Alcaldía 2021-1631:

"Visto o escrito  presentado pola concelleira  Marta Alonso Domínguez,  con rexistro de 
entrada no concello o 6 de xullo de 2021, RC-9233, de renuncia ás súas competencias 
delegadas por Resolución da Alcaldía núm. 2020-1951 de data 31 de agosto de 2020:

“[…] Seguridade e Interior e Eventos municipais, inclúe os seguintes servizos:

-Coordinación de eventos municipais
-Coordinación e organización das EELL, Interior
-Seguridade e Mobilidade Cidadá
-Seguridade e Orde Pública
-Ordenación do tráfico e estacionamento
-Grumir
-Protección civil. [...]”

Visto que para o bo funcionamento do concello e manter a súa estrutura e organización, 
considérase  axeitado  que  a  Alcaldía  Presidencia  asuma  novamente  as  devanditas 
competencias delegadas no seu día, ata a toma de coñecemento na vindeira sesión do 
pleno da renuncia como concelleira e toma de posesión da seguinte concelleira.

Na súa virtude e de conformidade co establecido nos artigos 21.3 e 23.4 da Lei 7/1985, do 
2 de abril, de Bases do Réximen Local e nos artigos 43 e 44 do Real Decreto 2568/1986 
de 28 de novembro, polo que se aproba o Regulamento de Organización, Funcionamento 
e Réxime Xurídico das Corporacións Locais, que establecen a facultade de delegación de 
competencias da Alcaldía-Presidencia e demais normativa xeral e especial que resulta de 
aplicación, RESOLVO:

PRIMEIRO: Aceptar a renuncia presentada pola concelleira Marta Alonso Domínguez, con 
rexistro de entrada no concello o 6 de xullo de 2021, RC-9233, ás seguintes competencias 

que foron delegadas mediante Resolución da Alcaldía núm. 2020-1951 de data 31 de 
agosto de 2020:

“[…] Seguridade e Interior e Eventos municipais, inclúe os seguintes servizos:

-Coordinación de eventos municipais

-Coordinación e organización das EELL, Interior-Seguridade e Mobilidade Cidadá

-Seguridade e Orde Pública

-Ordenación do tráfico e estacionamento

-Grumir

-Protección civil. [...]”

SEGUNDO.- Asumir novamente esta Alcaldía Presidencia as competencias delegadas no 
su día,  con asunción de todas aquelas  facultades que foron delegadas  na materia  e 
servizos e que competen por atribución da lei na súa área respectiva, incluída a de dirixir 
os  servizos  correspondentes,  así  como  resolver  mediante  actos  administrativos  que 
afecten a terceiros.

TERCEIRO.- Dar traslado da presente resolución á concelleira interesada, tendo efectos 
dende a data da presente resolución

CUARTO.- Poñer en coñecemento do pleno do concello na primeira sesión que celebre, e 
publicar no Boletín Oficial da Provincia."

O Pleno do concello queda informado.

 

4. Dar conta da renuncia de dona Marta Alonso Domínguez á acta de concelleira

ANTECEDENTES

Visto o escrito  presentado con data 06.07.2021 (  RC-9233)  pola concelleira  do grupo 
municipal do PSdeG-PSOE, Marta Alonso Domínguez, renunciando á súa condición de 
concelleira, cargo no que tomou posesión na sesión constitutiva dá Corporación celebrada 
ou día 15 de xuño de 2019, ao ter sido proclamado electa coa candidatura presentada 
polo Partido dos Socialistas de Galicia (PSdeG-PSOE), ponse en coñecemento do pleno 
ao amparo do disposto nos artigos 182 dá Lei 5/1985, 19 de xuño, Órganica do Réxime 
Electoral Xeral, e artigo 9.4 do Real Decreto 2568/1986, do 28 de novembro, polo que se 
aprobou  ou  Regulamento  de  Organización,  Funcionamento  e  Réxime  Xurídico  dás 
Corporacións Locais para que poida tramitarse diante dá Xunta Electoral Central a súa 
substitución pola persoa que segue na lista electoral do Partido dos Socialistas de Galicia 
(PSdeG-PSOE), IRIA VILABOA ÁLVAREZ.

INTERVENCIÓNS

A concelleira Alonso Domínguez di que será breve porque as despedidas deste tipo non 
lle gustan, da as grazas aos veciños  e veciñas de Redondela, sen o seu apoio non sería 
posible, ao partido socialista por darlle esa oportunidade, aos funcionarios do concello, 
aos  traballadores   e  traballadoras   e  voluntarias  e  voluntarios,  aos  servizos  de 
emerxencias, en particular o apoio dun traballador,  á protección civil,  e á policía local, 
gracias a todos  e todas por compartir momentos difíciles e agradables, lévase recordos 

cheos  de  sinceridade,  estará  agradecida  de  traballar  con  eles  e  elas,  grazas  aos 
compañeiros e compañeiras, por ter paciencia de aguantala, forman parte da súa vida, 
gracias especiais a Olga e María, vaise coa cabeza alta. Pide perdón e asume os seus 
erros, vaise con dor de corazón, gracias e moita sorte a todos e todas.

O concelleiro  González  Campo dille  que  alguén  se  adique  á  política  é  importante,  é 
máximo se é unha muller, parece ser que vai ser substituída por outra muller, que tamén 
quere darlle os parabéns e sorte. A política é servizo aos veciños e veciñas, deséxalle 
sorte na actividade persoal e profesional.

O concelleiro Villar  Rodríguez di  en nome de AER que non se preocupe que non vai 
recibir chamadas, so a vai chamar para cousas boas, vivimos nos tempos da pandemia e 
a política é complicada é difícil, con valentía por ser muller, foi unha delicia compartir con 
ela  estas  experiencias,  leva  un  compañeiro  e  do resto  dos  membros  da  agrupación, 
remata dicindo que lle vaia ben e unha aperta moi grande.

A concelleira Amoedo Dasilva en nome do PP deséxalle o mellor como persoa e que a 
política ten estas cousas, fixo un servizo público.

A alcaldesa remata dicindo en representación do partido, dálle as grazas polo seu traballo 
estes anos. Agradece o traballo feito estes dous anos como concelleira, que lle vaia moi 
ben.

O pleno do concello toma coñecemento da renuncia, para os efectos oportunos.

E sendo as nove horas e vinte e dous minutos do día indicado no encabezamento, a sra. 
Alcaldesa dá por rematada a sesión, da que se redacta a presente acta e da que, como 
secretaria, dou fe.

